
	
		
		
		
			
				
					
					
    



					
		
				
					

					Home
				
			
	
				
					

					Random
				
			
	
				
					

					Nearby
				
			


		
				
					

					Log in
				
			


		
				
					

					Settings
				
			


		
				
					

					Donate
				
			


		
				
					
					About Wikisource
				
			
	
				
					
					Disclaimers
				
			





					
				
				
					
						[image: Wikisource]


						
					
				

					
				
					
					
				

				
	    
Search
	


		
					
				
			

		
		
			
			

			

			
			
				
					Page:Kajawen 26 1927-06-30.pdf/20

					

				

				
		
				
				    
Language
				
		
	
				
				    
Watch
				
		
	
				
				    
Edit
				
		




				

			

			
				This page has not been proofread. 
ꦒꦼꦢ꧀ꦩꦼꦗꦃꦲꦶꦏꦺꦮꦤ꧀ꦒꦭꦏ꧀ꦲꦶꦁꦏꦁꦠꦤ꧀ꦱꦃꦲꦁꦒꦁꦒꦸꦏꦠꦼꦤ꧀ꦠꦽꦩ꧀ꦩꦤ꧀ꦤꦶꦁꦠꦶꦪꦁꦱꦤꦒꦫꦶꦥꦸꦤꦶꦏ꧈ꦧꦝꦺꦏꦠꦫꦶꦩꦤ꧀ꦥꦸꦠꦿꦶꦥꦸꦠꦿꦤꦶꦥꦸꦤ꧀ꦱꦁꦦꦿꦧꦸꦥꦶꦪꦩ꧀ꦧꦏ꧀ꦲꦶꦁꦏꦁꦲꦥꦥꦫꦧ꧀ Isolde de Blonde꧉ꦤꦔꦶꦁꦥꦫꦱꦠꦿꦶꦪꦮꦲꦸꦱꦩꦶꦠꦶꦮꦱ꧀꧈ꦏꦲꦸꦤ꧀ꦠꦭ꧀ꦢꦺꦤꦶꦁꦏꦺꦮꦤ꧀ꦲꦶꦁꦏꦁꦲꦁꦒꦼꦒꦶꦫꦶꦱ꧀ꦱꦶꦥꦸꦤꦶꦏ꧉

꧋ꦦꦿꦧꦸ Tristan ꦭꦗꦼꦁꦮꦁꦱꦸꦭ꧀ꦝꦠꦼꦁꦲꦶꦁꦧꦲꦶꦠꦤꦶꦥꦸꦤ꧀ꦱꦂꦠꦠꦸꦩꦸꦤ꧀ꦠꦼꦤ꧀ꦲꦔꦒꦼꦩ꧀ꦲꦒꦼꦩ꧀ꦱꦏꦥꦿꦧꦺꦴꦤꦶꦁꦥꦼꦫꦁ꧈ꦲꦤꦶꦠꦶꦃꦠꦶꦠꦶꦃꦲꦤ꧀ꦱꦲꦤꦶꦭꦂꦧꦲꦶꦠꦤꦶꦥꦸꦤ꧀ꦝꦼꦝꦼꦩꦶꦠ꧀ꦠꦤ꧀꧈ꦠꦶꦤ꧀ꦢꦏ꧀ꦲꦔꦼꦤꦼꦂꦝꦠꦼꦁꦒꦥꦸꦫꦲꦶꦁꦏꦁꦏꦠꦼꦢꦃꦲꦏꦼꦤ꧀ꦢꦺꦤꦶꦁꦠꦶꦪꦁꦲꦺꦱ꧀ꦠꦿꦶꦮꦲꦸ꧉ꦏꦭꦱꦩꦤ꧀ꦠꦼꦤ꧀ꦱꦮꦼꦒ꧀ꦔꦗꦼꦁꦔꦏꦼꦤ꧀ꦥꦗꦂꦲꦺꦚ꧀ꦗꦶꦁ꧈ꦥꦿꦩꦶꦭꦧꦺꦴꦠꦼꦤ꧀ꦮꦺꦴꦤ꧀ꦠꦼꦤ꧀ꦠꦶꦪꦁꦲꦶꦁꦏꦁꦱꦸꦩꦼꦉꦥ꧀ꦲꦶꦁꦠꦶꦤ꧀ꦢꦏ꧀ꦏꦶꦥꦸꦤ꧀ꦦꦿꦧꦸ Tristan ꦱꦏꦶꦁꦲꦶꦁꦧꦲꦶꦠꦤꦶꦥꦸꦤ꧀꧉ꦮꦺꦴꦤ꧀ꦠꦼꦤ꧀ꦲꦶꦁꦩꦂꦒꦶꦏꦥꦁꦒꦶꦃꦏꦭꦶꦪꦤ꧀ꦱꦠꦿꦶꦪꦒꦁꦱꦭ꧀ꦲꦶꦁꦏꦁꦱꦩꦶꦚꦤ꧀ꦢꦼꦂꦫꦏꦼꦤ꧀ꦏꦥꦭ꧀ꦠꦸꦩ꧀ꦥꦏ꧀ꦏꦤ꧀ꦤꦶꦥꦸꦤ꧀ꦲꦔꦼꦤꦼꦂꦏꦶꦛ꧉ꦱꦠꦿꦶꦪꦱꦠꦿꦶꦪꦮꦲꦸꦲꦶꦁꦏꦁꦱꦠꦸꦁꦒꦶꦭ꧀ꦏꦠꦫꦶꦏ꧀ꦫꦩ꧀ꦧꦸꦠ꧀ꦠꦶꦥꦸꦤ꧀ꦢꦺꦤꦶꦁꦦꦿꦧꦸ Tristan ꦔꦤ꧀ꦠꦺꦴꦱ꧀ꦲꦁꦒꦼꦧ꧀ꦭꦒ꧀ꦲꦶꦁꦒꦼꦒꦼꦂꦫꦶꦁꦏꦥꦭ꧀ꦠꦸꦩ꧀ꦥꦏ꧀ꦏꦤ꧀ꦤꦶꦥꦸꦤ꧀꧈ꦏꦥꦭ꧀ꦭꦶꦥꦸꦤ꧀ꦲꦶꦁꦒꦶꦃꦭꦗꦼꦁꦏꦏꦺꦤ꧀ꦢꦼꦭ꧀ꦭꦏꦼꦤ꧀꧉ꦦꦿꦧꦸ Tristan ꦔꦤ꧀ꦢꦶꦏ꧇ꦩꦸꦒꦶꦩꦸꦒꦶꦓꦸꦱ꧀ꦠꦶꦄꦭ꧀ꦭꦃꦲꦥꦫꦶꦁꦮꦶꦭꦸꦗꦼꦁꦝꦠꦼꦁꦱꦩ꧀ꦥꦺꦪꦤ꧀ꦱꦠꦿꦶꦪ꧉ꦭꦩ꧀ꦥꦃꦲꦶꦥꦸꦤ꧀ꦏꦺꦮꦤ꧀ꦲꦶꦁꦏꦁꦲꦔꦗꦿꦶꦃꦲꦗꦿꦶꦃꦲꦶꦥꦸꦤꦶꦏꦩꦼꦢꦭ꧀ꦲꦶꦁꦥꦸꦤ꧀ꦢꦶ꧉ꦱꦉꦁꦱꦠꦿꦶꦪꦮꦲꦸꦱꦩ꧀ꦥꦸꦤ꧀ꦲꦤꦼꦢꦃꦲꦏꦼꦤ꧀ꦩꦂꦒꦶꦤꦶꦁꦏꦺꦮꦤ꧀ꦮꦲꦸ꧈ꦠꦸꦩꦸꦤ꧀ꦠꦼꦤ꧀ꦏꦲꦸꦕꦸꦭ꧀ꦭꦏꦼꦤ꧀ꦢꦺꦤꦶꦁꦦꦿꦧꦸ Tristan꧉ꦏꦭꦱꦩꦤ꧀ꦠꦼꦤ꧀ꦏꦺꦮꦤ꧀ꦮꦲꦸꦱꦩ꧀ꦥꦸꦤ꧀ꦲꦚꦼꦭꦏ꧀ꦏꦶꦥꦁꦒꦺꦤ꧀ꦤꦤ꧀ꦤꦶꦥꦸꦤ꧀ꦦꦿꦧꦸ Tristan꧉ꦦꦿꦧꦸ Tristan ꦭꦗꦼꦁꦲꦚꦤ꧀ꦢꦼꦂꦫꦏꦼꦤ꧀ꦠꦶꦠꦶꦃꦲꦤ꧀ꦤꦶꦥꦸꦤ꧀ꦱꦂꦠꦲꦤꦸꦩ꧀ꦧꦏ꧀ꦲꦶꦁꦏꦺꦮꦤ꧀ꦒꦭꦏ꧀ꦮꦲꦸ꧈ꦤꦔꦶꦁꦝꦸꦩꦮꦃꦲꦶꦁꦱꦶꦱꦶꦏ꧀꧈ꦧꦺꦴꦠꦼꦤ꧀ꦠꦸꦩꦩ꧉ꦱꦏꦶꦁꦫꦺꦴꦱꦤꦶꦁꦥꦤꦸꦩ꧀ꦧꦏ꧀ꦏꦶꦥꦸꦤ꧀꧈ꦮꦠꦁꦔꦶꦥꦸꦤ꧀ꦥꦸꦠꦸꦱ꧀ꦱꦲꦲꦗꦸꦂ꧉ꦦꦿꦧꦸ Tristan ꦠꦸꦩꦸꦤ꧀ꦠꦼꦤ꧀ꦲꦤꦫꦶꦏ꧀ꦥꦼꦝꦁꦔꦶꦥꦸꦤ꧀꧈ꦭꦗꦼꦁꦏꦠꦩꦑꦏꦼꦤ꧀ꦲꦶꦁꦲꦼꦤ꧀ꦝꦱ꧀ꦱꦶꦥꦸꦤ꧀꧈ꦤꦔꦶꦁꦲꦸꦒꦶꦩꦼꦏ꧀ꦱꦧꦺꦴꦠꦼꦤ꧀ꦠꦸꦩꦩ꧉ꦏꦺꦮꦤ꧀ꦒꦭꦏ꧀ꦮꦲꦸꦲꦔꦿꦲꦺꦴꦱ꧀ꦱꦏꦶꦠ꧀꧈ꦤꦸꦤ꧀ꦠꦼꦤ꧀ꦤꦸꦧꦿꦸꦏ꧀ꦦꦿꦧꦸ Tristan ꦱꦲꦤꦧꦺꦴꦏ꧀ꦠꦩꦺꦁꦔꦶꦥꦸꦤ꧀꧉ꦕꦼꦥꦼꦁꦔꦤ꧀ꦤꦶꦁꦠꦩꦺꦁꦔꦤ꧀ꦠꦺꦴꦱ꧀ꦥꦸꦠꦸꦁ꧈ꦠꦩꦺꦁꦔꦶꦥꦸꦤ꧀ꦭꦗꦼꦁꦝꦮꦃꦲꦶꦁꦱꦶꦠꦶ꧉ꦠꦤ꧀ꦥꦲꦔꦒꦼꦩ꧀ꦠꦩꦺꦁꦦꦿꦧꦸ Tristan ꦲꦤꦩꦑꦏꦼꦤ꧀ꦩꦭꦶꦃꦥꦼꦝꦁꦔꦶꦥꦸꦤ꧀꧈ꦝꦸꦩꦮꦃꦲꦶꦁꦥꦸꦤꦸꦏ꧀ꦏꦶꦥꦸꦤ꧀꧈ꦤꦔꦶꦁꦲꦶꦁꦒꦶꦃꦧꦺꦴꦠꦼꦤ꧀ꦠꦸꦩꦩ꧉ꦏꦺꦮꦤ꧀ꦒꦭꦏ꧀ꦮꦲꦸꦭꦗꦼꦁꦩꦔꦥ꧀꧈ꦱꦲꦲꦚꦼꦩ꧀ꦥꦿꦺꦴꦠ꧀ꦠꦏꦼꦤ꧀ꦭꦠꦸꦲꦶꦁꦏꦁꦩꦮꦮꦶꦱꦱꦏꦶꦁꦲꦶꦁꦧꦺꦴꦭꦺꦴꦔꦤ꧀ꦤꦶꦁꦲꦶꦫꦸꦁꦔꦶꦥꦸꦤ꧀ꦏꦭꦶꦃꦥꦶꦱꦤ꧀꧉ꦏꦥꦭ꧀ꦠꦶꦠꦶꦃꦲꦤ꧀ꦤꦶꦥꦸꦤ꧀ꦦꦿꦧꦸ Tristan ꦏꦱꦼꦩ꧀ꦥꦿꦺꦴꦠ꧀ꦥꦼꦗꦃꦱꦤꦭꦶꦏ꧉ꦠꦼꦠꦺꦴꦥꦺꦁꦮꦗꦠꦸꦮꦶꦤ꧀ꦫꦱꦸꦏ꧀ꦏꦤ꧀ꦏꦼꦫꦺꦮꦗꦲꦒꦼꦩ꧀ꦲꦒꦼꦩ꧀ꦩꦤ꧀ꦤꦶꦥꦸꦤ꧀ꦦꦿꦧꦸ Tristan ꦏꦱꦼꦩ꧀ꦥꦿꦺꦴꦠ꧀ꦠꦤ꧀ꦔꦤ꧀ꦠꦺꦴꦱ꧀ꦏꦠꦶꦔꦭ꧀ꦒꦺꦴꦱꦺꦴꦁ꧉ꦦꦿꦧꦸ Tristan ꦠꦸꦩꦸꦤ꧀ꦠꦼꦤ꧀ꦩ꧀ꦭꦸꦩ꧀ꦥꦠ꧀ꦱꦏꦶꦁꦠꦶꦠꦶꦃꦲꦤ꧀ꦤꦶꦥꦸꦤ꧀ꦲꦶꦁꦏꦁꦲꦩ꧀ꦧꦿꦸꦏ꧀ꦱꦲꦥꦼꦗꦃꦥꦸꦤꦶꦏ꧈ꦱꦂꦠꦲꦚꦸꦢꦸꦏ꧀ꦏꦏꦼꦤ꧀ꦥꦼꦝꦁꦔꦶꦥꦸꦤ꧀ꦝꦠꦼꦁꦲꦶꦁꦱꦊꦧꦼꦠ꧀ꦠꦶꦁꦕꦁꦏꦼꦩ꧀ꦩꦶꦥꦸꦤ꧀ꦏꦺꦮꦤ꧀ꦒꦭꦏ꧀ꦲꦶꦁꦏꦁꦥꦶꦤꦸꦗꦸꦩꦔꦥ꧀ꦥꦸꦤꦶꦏ꧉ꦱꦏꦶꦁꦫꦺꦴꦱꦤꦶꦁꦥꦚꦸꦢꦸꦏ꧀ꦏꦶꦥꦸꦤ꧀ꦔꦤ꧀ꦠꦺꦴꦱ꧀ꦢꦸꦩꦸꦒꦶꦲꦶꦁꦗꦤ꧀ꦠꦸꦁ꧉ꦏꦺꦮꦤ꧀ꦮꦲꦸꦲꦚ꧀ꦗꦼꦫꦶꦠ꧀ꦱꦺꦴꦫꦱꦔꦼꦠ꧀ꦩꦂꦒꦶꦤꦤ꧀ꦝꦁꦱꦏꦶꦠ꧀꧈ꦭꦗꦼꦁꦥꦼꦗꦃ꧉ꦲꦶꦭꦠ꧀ꦠꦶꦥꦸꦤ꧀ꦤꦸꦤ꧀ꦠꦼꦤ꧀ꦏꦲꦶꦫꦶꦱ꧀ꦢꦺꦤꦶꦁꦦꦿꦧꦸ Tristan ꦱꦂꦠꦭꦗꦼꦁꦏꦊꦧꦼꦠ꧀ꦠꦏꦼꦤ꧀ꦲꦶꦁꦱꦼꦥꦠꦸꦤꦶꦥꦸꦤ꧀ꦠꦺꦴꦱ꧀ꦱꦤ꧀꧉ꦲꦶꦁꦱꦫꦺꦃꦤꦺꦔꦼꦭꦏ꧀ꦱꦔꦼꦠ꧀ꦠꦸꦂꦏꦥ꧀ꦭꦼꦥꦼꦏ꧀ꦏꦼꦤ꧀ꦲꦶꦁꦏꦸꦏꦸꦱ꧀ꦲꦶꦁꦏꦁꦩꦼꦢꦭ꧀ꦱꦏꦶꦁꦲꦶꦁꦲꦶꦫꦸꦁꦔꦶꦁꦏꦺꦮꦤ꧀ꦮꦲꦸꦩꦶꦭꦦꦿꦧꦸ Tristan ꦠꦸꦩꦸꦤ꧀ꦠꦼꦤ꧀ꦲꦤꦶꦭꦂꦥꦁꦒꦺꦤ꧀ꦤꦤ꧀ꦔꦿꦶꦏꦸꦩꦸꦫꦸꦒ꧀ꦒꦶꦥꦁꦒꦺꦤ꧀ꦤꦤ꧀ꦲꦶꦁꦏꦁꦮꦺꦴꦤ꧀ꦠꦼꦤ꧀ꦠꦺꦴꦪꦤꦶꦥꦸꦤ꧀ꦩꦩ꧀ꦧꦼꦏ꧀ꦱꦲꦏꦠꦶꦔꦭ꧀ꦧꦼꦤꦶꦁꦱꦔꦼꦠ꧀ꦱꦸꦩꦼꦢꦾꦔꦸꦚ꧀ꦗꦸꦏ꧀꧉ꦢꦺꦫꦺꦁꦢꦸꦩꦸꦒꦶꦲꦶꦁꦥꦁꦒꦺꦤ꧀ꦤꦤ꧀ꦤꦶꦁꦠꦺꦴꦪꦥꦚ꧀ꦗꦼꦤꦼꦁꦔꦤ꧀ꦤꦶꦥꦸꦤ꧀ꦝꦮꦃꦏꦤ꧀ꦠꦏ꧈ꦧꦺꦴꦠꦼꦤ꧀ꦲꦺꦔꦼꦠ꧀ꦥꦸꦂꦮꦢꦸꦏ꧀ꦱꦶꦤ꧈ꦩꦂꦒꦶꦲꦶꦭꦠ꧀ꦠꦶꦥꦸꦤ꧀ꦏꦺꦮꦤ꧀ꦒꦭꦏ꧀ꦲꦶꦁꦏꦁꦮꦺꦴꦤ꧀ꦠꦼꦤ꧀ꦲꦶꦁꦱꦊꦧꦼꦠ꧀ꦠꦶꦁꦱꦼꦥꦠꦸꦤꦶꦥꦸꦤ꧀ꦮꦲꦸꦠꦏ꧀ꦱꦶꦃꦩꦼꦢꦭ꧀ꦮꦶꦱꦤꦶꦥꦸꦤ꧀ꦩꦤ꧀ꦢꦶꦱꦔꦼꦠ꧀꧈ꦥꦿꦩꦶꦭꦱꦫꦶꦫꦤꦶꦥꦸꦤ꧀ꦦꦿꦧꦸ Tristan ꦏꦢꦺꦴꦱ꧀ꦏꦧꦼꦱ꧀ꦩꦶ꧉ꦦꦿꦧꦸ Tristan ꦝꦮꦃꦲꦶꦁꦱꦥꦶꦁꦒꦶꦂꦫꦶꦁꦫꦮꦲꦶꦁꦏꦁꦏꦠꦸꦮꦸꦃꦲꦤ꧀ꦫꦸꦩ꧀ꦥꦸꦠ꧀ꦲꦶꦁꦒꦶꦭ꧀ꦲꦶꦁꦒꦶꦭ꧀꧉

꧋ꦏꦺꦴꦕꦥ꧀ꦥ꧈ꦱꦠꦿꦶꦪꦲꦶꦁꦏꦁꦏꦲꦤ꧀ꦝꦼꦒ꧀ꦲꦶꦁꦦꦿꦧꦸ Tristan ꦮꦲꦸꦱꦪꦼꦏ꧀ꦠꦺꦴꦱꦶꦥꦸꦤ꧀ꦩꦤ꧀ꦠꦿꦶꦥꦔꦂꦱꦲꦶꦁꦏꦫꦠꦺꦴꦤꦶꦁꦯꦁꦦꦿꦧꦸꦲꦶꦁꦆꦂꦭꦤ꧀ꦲꦥꦼꦥꦫꦧ꧀ Aguynguerran de Rode꧉ꦥꦶꦪꦩ꧀ꦧꦏ꧀ꦏꦶꦥꦸꦤ꧀ꦏꦼꦥꦺꦔꦶꦤ꧀ꦱꦔꦼꦠ꧀ꦲꦁꦒꦂꦮꦥꦸꦠꦿꦶ Isolde de Blonde ꦮꦲꦸ꧈ꦥꦿꦩꦶꦭꦱꦧꦼꦤ꧀ꦲꦺꦚ꧀ꦗꦶꦁꦲꦩꦔꦁꦒꦺꦏꦥꦿꦧꦺꦴꦤ꧀ꦤꦶꦁꦥꦿꦁ꧈ꦱꦸꦩꦼꦢꦾꦲꦩꦼꦗꦃꦲꦶꦏꦺꦮꦤ꧀ꦒꦭꦏ꧀ꦮꦲꦸ꧈ꦤꦔꦶꦁꦩꦤꦮꦶꦩꦶꦉꦁꦥꦁꦒꦼꦫꦺꦴꦁꦔꦶꦥꦸꦤ꧀ꦭꦗꦼꦁꦲꦤꦶꦭꦂꦥꦁꦒꦺꦤꦤ꧀ꦥꦥꦤ꧀ꦥꦤ꧀ꦝꦼꦭꦶꦏ꧀ꦏꦤ꧀ꦤꦶꦥꦸꦤ꧀꧈ꦲꦶꦁꦏꦁꦢꦸꦩꦸꦤꦸꦁꦲꦶꦁꦱꦥꦶꦁꦒꦶꦂꦫꦶꦁꦩꦂꦒꦶꦤꦶꦥꦸꦤ꧀ꦏꦺꦮꦤ꧀ꦒꦭꦏ꧀ꦥꦸꦤꦶꦏ꧈ꦏꦥꦭ꧀ꦠꦸꦩ꧀ꦥꦏ꧀ꦏꦤ꧀ꦤꦶꦥꦸꦤ꧀ꦏꦱꦤ꧀ꦢꦼꦂꦫꦏꦼꦤ꧀ꦮꦁꦱꦸꦭ꧀ꦝꦠꦼꦁꦏꦶꦛ꧈ꦗꦭꦂꦫꦤ꧀ꦱꦏꦶꦁꦲꦗꦿꦶꦃꦲꦶꦥꦸꦤ꧀꧉ꦤꦔꦶꦁꦱꦏꦶꦁꦱꦔꦼꦠ꧀ꦠꦶꦁꦲꦁꦒꦺꦤ꧀ꦤꦶꦥꦸꦤ꧀ꦏꦺꦢꦤꦤ꧀ꦝꦠꦼꦁꦱꦁꦥꦸꦠꦿꦶ꧈ꦱꦧꦼꦤ꧀ꦲꦺꦚ꧀ꦗꦶꦁꦩꦏꦠꦼꦤ꧀ꦏꦺꦩꦮꦺꦴꦤ꧀ꦢꦩꦼꦭ꧀ꦭꦶꦥꦸꦤ꧀꧉ꦩꦼꦁꦒꦃꦥꦶꦏꦗꦼꦁꦔꦤ꧀ꦤꦶꦥꦸꦤ꧀ꦧꦝꦺꦲꦩꦿꦗꦪꦏꦺꦮꦤ꧀ꦒꦭꦏ꧀ꦱꦏꦶꦁꦥꦥꦤ꧀ꦥꦤ꧀ꦝꦼꦭꦶꦏ꧀ꦏꦤ꧀ꦤꦶꦥꦸꦤ꧀꧈ꦤꦔꦶꦁꦠꦤ꧀ꦱꦃꦧꦺꦴꦠꦼꦤ꧀ꦏꦢꦸꦒꦶꦲꦔꦼꦠꦺꦴꦒ꧀ꦒꦏꦼꦤ꧀ꦏꦮꦤꦺꦤ꧀ꦤꦶꦥꦸꦤ꧀꧉ꦲꦶꦁꦢꦶꦤ꧀ꦠꦼꦤ꧀ꦥꦸꦤꦶꦏꦯꦁ Aguynguerren ꦮꦁꦱꦸꦭ꧀ꦩꦭꦶꦃ꧈ꦏꦲꦶꦫꦶꦁꦔꦏꦼꦤ꧀ꦲꦶꦁꦩꦶꦠꦿꦤꦶꦥꦸꦤ꧀ꦱꦠꦿꦶꦪꦱꦏꦮꦤ꧀꧉ꦱꦉꦁꦢꦸꦩꦸꦒꦶꦲꦶꦁꦠꦶꦭꦱ꧀ꦥꦁꦒꦺꦤꦤ꧀ꦤꦶꦥꦸꦤ꧀ꦲꦥꦿꦁꦠꦤ꧀ꦝꦶꦁꦏꦺꦮꦤ꧀ꦒꦭꦏ꧀ꦱꦲꦱꦠꦿꦶꦪꦱꦏꦶꦁꦔꦩꦚ꧀ꦕꦤꦒꦫꦶꦮꦲꦸ꧈ꦲꦩꦿꦁꦒꦸꦭ꧀ꦭꦶꦧꦁꦏꦺꦤꦶꦥꦸꦤ꧀ꦏꦺꦮꦤ꧀ꦒꦭꦏ꧀꧈ꦏꦥꦭ꧀ꦭꦶꦁꦱꦠꦿꦶꦪꦩꦼꦁꦱꦃꦲꦶꦥꦸꦤ꧀ꦲꦥꦺꦴꦚ꧀ꦕꦏꦫꦠꦸꦮꦶꦤ꧀ꦠꦩꦺꦁꦲꦶꦁꦏꦁꦉꦩꦸꦏ꧀ꦒꦸꦩꦭꦺꦛꦏ꧀ꦲꦶꦁꦱꦶꦠꦶ꧉ꦯꦁ Aguynguerren ꦔꦶꦤ꧀ꦠꦼꦤ꧀ꦧꦶꦭꦶꦃꦱꦠꦿꦶꦪꦲꦶꦁꦏꦁꦩꦼꦗꦃꦲꦶꦏꦺꦮꦤ꧀ꦒꦭꦏ꧀ꦮꦲꦸꦲꦸꦒꦶꦥꦼꦗꦃ꧈ꦥꦿꦩꦶꦭꦲꦼꦤ꧀ꦝꦱ꧀ꦱꦶꦁꦏꦺꦮꦤ꧀ꦭꦗꦼꦁꦏꦠꦸꦒꦼꦭ꧀ꦱꦏꦶꦁꦲꦶꦁꦒꦼꦩ꧀ꦧꦸꦁꦔꦶꦥꦸꦤ꧀꧈ꦏꦲꦠꦸꦂꦫꦏꦼꦤ꧀ꦲꦶꦁꦯꦁꦦꦿꦧꦸꦆꦂꦭꦤ꧀꧈ꦱꦲꦩꦠꦸꦂꦧꦶꦭꦶꦃꦥꦶꦪꦩ꧀ꦧꦏ꧀ꦏꦶꦥꦸꦤ꧀ꦲꦶꦁꦏꦁꦲꦩꦼꦗꦃꦲꦶꦏꦺꦮꦤ꧀ꦒꦭꦏ꧀ꦥꦸꦤꦶꦏꦱꦂꦠꦭꦗꦼꦁꦚꦸꦮꦸꦤ꧀ꦱꦸꦥꦢꦺꦴꦱ꧀ꦏꦝꦲꦸꦥ꧀ꦥꦏꦼꦤ꧀ꦏꦭꦶꦪꦤ꧀ꦱꦁꦥꦸꦠꦿꦶ꧈ꦏꦢꦺꦴꦱ꧀ꦲꦶꦁꦏꦁꦱꦩ꧀ꦥꦸꦤ꧀ꦏꦱꦪꦼꦩ꧀ꦧꦫꦑꦏꦼꦤ꧀ꦲꦶꦁꦯꦁꦦꦿꦧꦸ꧉ꦲꦶꦁꦱꦊꦧꦼꦠ꧀ꦠꦶꦁꦥꦁꦒꦭꦶꦃꦯꦁꦦꦿꦧꦸꦧꦺꦴꦠꦼꦤ꧀ꦥꦶꦠꦢꦺꦴꦱ꧀ꦝꦠꦼꦁꦲꦶꦁꦏꦮꦤꦺꦤ꧀ꦤꦤ꧀ꦤꦶꦥꦸꦤ꧀ꦩꦤ꧀ꦠꦿꦶꦥꦔꦂꦱꦮꦲꦸ꧈ꦤꦔꦶꦁꦱꦁꦤꦠꦲꦸꦒꦶꦲꦶꦁꦒꦶꦃꦧꦝꦺꦲꦤꦼꦠꦼꦥ꧀ꦥꦶꦗꦁꦗꦶꦤꦶꦥꦸꦤ꧀꧉ꦩꦶꦭꦯꦁꦦꦿꦧꦸꦭꦗꦼꦁꦥꦫꦶꦁꦝꦮꦸꦃꦝꦠꦼꦁꦥꦫꦧꦫꦺꦴꦤ꧀ꦏꦭꦺꦫꦺꦃꦲꦤ꧀ꦤꦶꦥꦸꦤ꧀꧈ꦠꦶꦒꦁꦢꦶꦤ꧀ꦠꦼꦤ꧀ꦩꦭꦶꦃꦱꦩꦶꦏꦝꦮꦸꦃꦲꦤ꧀ꦱꦺꦴꦮꦤ꧀ꦲꦶꦁꦔꦂꦱꦤꦶꦥꦸꦤ꧀ꦯꦁꦦꦿꦧꦸ꧉ꦮꦺꦴꦤ꧀ꦠꦼꦤ꧀ꦲꦶꦁꦱꦔꦗꦼꦁꦔꦶꦥꦸꦤ꧀ꦧꦫꦺꦴꦤ꧀ꦧꦫꦺꦴꦤ꧀ꦱꦢꦪ꧈ꦩꦤ꧀ꦠꦿꦶꦥꦔꦂꦱꦮꦲꦸꦧꦝꦺꦏꦝꦮꦸꦃꦲꦤ꧀ꦔꦠꦶꦔꦭ꧀ꦭꦏꦼꦤ꧀ꦠꦺꦴꦤ꧀ꦝꦪꦼꦏ꧀ꦠꦶꦤꦶꦥꦸꦤ꧀꧈ꦧꦶꦭꦶꦃꦥꦶꦪꦩ꧀ꦧꦏ꧀ꦏꦶꦥꦸꦤ꧀ꦲꦶꦁꦏꦁꦩꦼꦗꦃꦲꦶꦏꦺꦮꦤ꧀ꦒꦭꦏ꧀ꦥꦸꦤꦶꦏ꧉

꧋ꦏꦕꦫꦶꦪꦺꦴꦱ꧀ꦱꦉꦁꦥꦸꦠꦿꦶ Isolde ꦩꦶꦉꦁꦧꦶꦭꦶꦃꦥꦚ꧀ꦗꦼꦤꦼꦁꦔꦤ꧀ꦤꦶꦥꦸꦤ꧀ꦧꦝꦺꦏꦠꦫꦶꦩꦑꦏꦼꦤ꧀ꦝꦠꦼꦁꦩꦤ꧀ꦠꦿꦶꦥꦔꦂꦱꦠꦤ꧀ꦱꦃꦒꦸꦩꦸꦗꦼꦁꦏꦺꦩꦮꦺꦴꦤ꧀꧈ꦮꦸꦱꦤꦱꦱꦩ꧀ꦧꦠ꧀ꦩꦤꦸꦮꦫ꧉ꦔꦶꦁꦱꦫꦺꦃꦤꦶꦁꦥꦚ꧀ꦗꦼꦤꦼꦁꦔꦤꦶꦥꦸꦤ꧀ꦔꦶꦤ꧀ꦠꦼꦤ꧀ꦧꦶꦭꦶꦃꦭꦭꦩ꧀ꦥꦃꦲꦤ꧀ꦤꦶꦥꦸꦤ꧀ꦱꦁ Aguynguerren ꦮꦲꦸꦲꦮꦼꦮꦠꦺꦴꦤ꧀ꦫꦺꦏꦢꦪꦲꦶꦁꦏꦁꦱꦶꦱꦶꦥ꧀꧈ꦥꦿꦩꦶꦭꦲꦺꦚ꧀ꦗꦶꦁꦔꦶꦥꦸꦤ꧀ꦭꦗꦼꦁꦠꦶꦤ꧀ꦢꦏ꧀ꦲꦔꦼꦤꦼꦂꦲꦶꦁꦒꦸꦮꦥꦥꦤ꧀ꦥꦢꦸꦤꦸꦁꦔꦤ꧀ꦤꦶꦁꦏꦺꦮꦤ꧀ꦲꦶꦁꦏꦁꦱꦩ꧀ꦥꦸꦤ꧀ꦥꦼꦗꦃꦥꦸꦤꦶꦏ꧉ꦏꦝꦺꦫꦺꦑꦏꦼꦤ꧀ꦲꦶꦁꦲꦧ꧀ꦢꦶꦏꦼꦏꦭꦶꦃꦗꦊꦂꦲꦺꦱ꧀ꦠꦿꦶ꧈ꦲꦶꦁꦏꦁꦗꦊꦂꦲꦤꦩ Pirinis ꦲꦶꦁꦏꦁꦲꦺꦱ꧀ꦠꦿꦶꦲꦮꦱ꧀ꦠ Brangien꧉ꦮꦺꦴꦤ꧀ꦠꦼꦤ꧀ꦲꦶꦁꦩꦂꦒꦶꦱꦁꦥꦸꦠꦿꦶꦲꦩꦿꦶꦏ꧀ꦱꦤꦶꦠꦶꦭꦱ꧀ꦱꦶꦁꦠꦿꦕꦏ꧀ꦏꦥꦭ꧀ꦲꦶꦁꦏꦁꦮꦔꦸꦤ꧀ꦤꦶꦥꦸꦤ꧀ꦧꦺꦴꦠꦼꦤ꧀ꦱꦩꦶꦏꦭꦶꦪꦤ꧀ꦮꦔꦸꦤ꧀ꦤꦶꦁꦠꦿꦕꦏ꧀ꦏꦶꦁꦏꦥꦭ꧀ꦲꦶꦁꦆꦂꦭꦤ꧀꧈ꦩꦶꦭꦭꦗꦼꦁꦔꦶꦤ꧀ꦠꦼꦤ꧀ꦧꦶꦭꦶꦃꦭꦥꦶꦱ꧀ꦱꦶꦁꦠꦿꦕꦏ꧀ꦏꦶꦥꦸꦤ꧀ꦏꦥꦭ꧀ꦲꦶꦁꦏꦁꦏꦲꦸꦤꦶꦁꦔꦤ꧀ꦥꦸꦤꦶꦏꦢꦺꦢꦺꦢꦩꦼꦭ꧀ꦭꦤ꧀ꦲꦶꦁꦆꦂꦭꦤ꧀꧉ꦧꦺꦴꦠꦼꦤ꧀ꦲꦤ꧀ꦠꦮꦶꦱ꧀ꦢꦔꦸꦩꦭꦶꦃꦱꦁꦥꦸꦠꦿꦶꦭꦗꦼꦁꦲꦩꦿꦶꦏ꧀ꦱꦤꦶꦧꦁꦏꦺꦤꦶꦥꦸꦤ꧀ꦏꦺꦮꦤ꧀ꦒꦭꦏ꧀ꦲꦶꦁꦏꦁꦠꦤ꧀ꦥꦲꦼꦤ꧀ꦝꦱ꧀ꦱꦲꦧꦛꦁꦏꦥꦭ꧀꧉

꧋( ꦧꦝꦺꦏꦱꦩ꧀ꦧꦼꦠ꧀ꦠꦤ꧀ )











[image: ]

[image: ]

Retrieved from "https://wikisource.org/w/index.php?title=Page:Kajawen_26_1927-06-30.pdf/20&oldid=869915"


				
			

			
			

		
		
		  
  	
  		 
 
  		
  				Last edited on 27 February 2021, at 07:32
  		
  		 
 
  	

  
	
			
			
	    Languages

	    
	        

	        This page is not available in other languages.

	    
	
	[image: Wikisource]



				 This page was last edited on 27 February 2021, at 07:32.
	Content is available under CC BY-SA 4.0 unless otherwise noted.



				Privacy policy
	About Wikisource
	Disclaimers
	Code of Conduct
	Developers
	Statistics
	Cookie statement
	Terms of Use
	Desktop



			

		
			








